
ঢেৰেকনি ধুমুহাই

 অকস্মাতে গাজি উঠি,

বিচ্ছেদৰ বিভীষিকা

 যদিহে দেখায় মখি,

অপায়ক আঁৰ কৰি

 ভীতাক অভয় দিম,

বিমৰিষ্ চকু-পানী

 চিপে চিপে টুকি পিম!

আমনজিমনকই

 থাকোঁতে নিৰৱে বহি,

আমোলনী শোভা চাম

 বেণী এৰি পৰি খহি!

আবেগত প্ৰেম-ৰস

 বিৰিঙিলে কপালত,

কপালেৰে মছি লম

 উলাহেৰে তিলকত!

এতেক বাসনা মোৰ।

 পূৰ্ণ হয় যদি অই,

মৰি মৰি জন্মোঁ যেন

 ৰমণী ওৰণি হই !

	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

